ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1054-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 16-Ի N 388-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ

1. Իրավական ակտի ընդունման անհրաժեշտությունը, ընթացիկ իրավիճակը և խնդիրները
	«Պետական ոչ առևտրային կազմակերպությունների մասին» ՀՀ օրենքի (այսուհետ՝ Օրենք) 9-րդ հոդվածի 2-րդ մասի համաձայն պետական կազմակերպության հիմնադիր (այսուհետ` հիմնադիր) կարող է հանդիսանալ միայն Հայաստանի Հանրապետությունը` ի դեմս կառավարության:   Օրենքի 13-րդ հոդվածի 2-րդ մասի դ կետի համաձայն պետական կազմակերպության կանոնադրության հաստատումը և դրանում փոփոխություններ կատարելը հիմնադրի բացառիկ լիազորությունն է։ 
	Հայաստանի Հանրապետության կառավարության 2002 թվականի հուլիսի 25-ի N 1054-Ն որոշմամբ ստեղծվել է «Հայանտառ» պետական ոչ առևտրային կազմակերպությունը։  Հայաստանի Հանրապետության կառավարության 2003 թվականի հունվարի 16-ի N 388-Ն որոշմամբ հաստատվել է «Հայանտառ պետական ոչ առևտրային կազմակերպության կանոնադրությունը»։
	 Օրենքի 8-րդ հոդվածի 1-ին մասի և 13-րդ հոդվածի 3-րդ մասի համաձայն հիմնադիրը համապատասխանաբար Օրենքի 8-րդ հոդվածի 1-ին մասի և 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված իր լիազորությունները կարող է վերապահել լիազորված պետական մարմնին, ինչն իրագործել է իր՝ 2018 թվականի փետրվարի 22-ի N 185-Ն որոշման ընդունմամբ, ըստ որի՝ այդ լիազորությունները վերապահվել են Հայաստանի Հանրապետության շրջակա միջավայրի նախարարության պետական անտառային կոմիտեին։
[bookmark: _GoBack]	 	Հայաստանի Հանրապետության Ազգային ժողովը 2023 թվականի նոյեմբերի 22-ի նիստում	2-րդ ընթերցմամբ հավանության է արժանացրել «Էկոպարեկային ծառայության մասին» Հայաստանի Հանրապետության օրենքի (այսուհետ՝ Օրենք) նախագիծը (Կ-708-13.11.2023-ՏՏԳՇ-011/0), ինչպես նաև դրանից բխող մի շարք օրենքներում փոփոխություններ և լրացումներ կատարելու մասին օրենքների նախագծերը, և օրենսդրական նախաձեռնությունը համարել է անհետաձգելի։
		Էկոպարեկային ծառայության (այսուհետ՝ Ծառայություն)՝ որպես պետական ծառայության նոր տեսակի ձևավորմամբ նախատեսվում է պետական անտառներում, անտառային հողերում և բնության հատուկ պահպանվող տարածքներում պահպանության լիազորությունները վերապահել Ծառայությանը, իսկ վերահսկողությունը կշարունակի իրականացնել բնապահպանության և ընդերքի տեսչական մարմինը։ Պետական անտառներում և անտառային հողերում պաշտպանության լիազորությունները կիրականացնի Հայաստանի Հանրապետության շրջակա միջավայրի նախարարությունը՝ «Հայանտառ» ՊՈԱԿ-ի միջոցով։
	Ելնելով վերոգրյալից, անհրաժեշտություն է առաջանում Օրենքի 8-րդ հոդվածի և 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված Հայաստանի Հանրապետության կառավարության լիազորությունները վերապահել շրջակա միջավայրի ոլորտում լիազորված պետական կառավարման մարմնին՝ Հայաստանի Հանրապետության շրջակա միջավայրի նախարարությանը։

2. Առաջարկվող կարգավորման բնույթը և նպատակը
   Նախագծով առաջարկվում է Օրենքի 8-րդ և 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված Հայաստանի Հանրապետության կառավարության լիազորությունները վերապահել Հայաստանի Հանրապետության շրջակա միջավայրի նախարարությանը, և հետևաբար ուժը կորցրած ճանաչել այդ հարաբերությունները կարգավորող նախկինում ընդունված Հայաստանի Հանրապետության կառավարության 2003 թվականի հունվարի 16-ի N 388-Ն որոշումը։

3. Նախագծի մշակման գործընթացում ներգրավված ինստիտուտները 
Նախագիծը մշակվել է Հայաստանի Հանրապետության շրջակա միջավայրի նախարարության անտառային կոմիտեի կողմից։

4. Իրավական ակտի կիրառման դեպքում ակնկալվող արդյունքները
   Սույն նախագծի ընդունմամբ Օրենքի 8-րդ և 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված Հայաստանի Հանրապետության կառավարության լիազորությունները կվերապահվեն Հայաստանի Հանրապետության շրջակա միջավայրի նախարարությանը, և  ուժը կորցրած կճանաչվի  այդ հարաբերությունները կարգավորող նախկինում ընդունված Հայաստանի Հանրապետության կառավարության որոշումը։

5. Տեղեկատվություն լրացուցիչ ֆինանսական միջոցների անհրաժեշտության, պետական բյուջեում եկամուտներում և ծախսերում սպասվելիք փոփոխությունների մասին
   Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն նախատեսվում:

6. Կապը ռազմավարական փաստաթղթերի հետ
Նախագիծն ուղիղ կապված չէ ռազմավարական փաստաթղթերի հետ, սակայն դրա ընդունման անհրաժեշտությունը բխում է Օրենքի նախագծից, որը  նախատեսված է Հայաստանի Հանրապետության կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով հաստատված ծրագրի շրջակա միջավայրի նախարարություն բաժնի 3-րդ նպատակի 7-րդ կետով։

